[bookmark: _GoBack]საქართველოს მთავრობასთან მჭიდრო თანამშრომლობით, მიგრაციის საერთაშორისო ორგანიზაცია ქმნის საქართველოს სამუშაო ძალის პოლონეთსა და ესტონეთში დროებითი შრომითი მიგრაციის სფეროში თანამშრომლობის პილოტურ მოდელს.  
ამ თანამშრომლობის მიზანია განავითაროს საქართველოდან, პოლონეთისა და ესტონეთის მაგალითზე, შრომითი მიგრანტების მობილურობის ოპერატიული ჩარჩო, რომელიც ხელს შეუწყობს კადრებზე მოთხოვნა-მიწოდებას შორის ეფექტურ კავშირს, მიგრანტთა პროფესიული უნარების განვითარებას და მათი შრომითი და სოციალური უფლებების დაცვას. 
საქართველოს მხრიდან ამ პროექტის პარტიორი ორგანიზაციები არიან: შრომის, ჯანმრთელობისა და სოციალური დაცვის სამინისტრო,  სოციალური მომსახურების სააგენტო, სახელმწიფო სერვისების განვითარების სააგენტო, განათლებისა და მეცნიერების სამინისტრო, საგარეო საქმეთა სამინისტრო/საქართველოს დიპლომატიური მისიები პოლონეთსა და ესტონეთში, დასაქმების კერძო სააგენტოების ასოციაცია; 
პოლონეთში: შრომისა და სოციალური პოლიტიკის სამინისტრო, დასაქმების სამსახურები (ვარშავა, ვროცლავი, გდანსკი, სროდა სლასკა), დამსაქმებლები;
ესტონეთში: შინაგან საქმეთა სამინისტრო - მიგრაციისა და მოქალაქეობის დეპარტამენტი, პოლიციისა და საზღვრის დაცვის ბიურო,; ეკონომიკისა და ვაჭრობის სამინისტრო და ესტონეთის დამსაქმებელთა კონფედერაცია, ესტონეთის უმუშევართა დაზღვევის ფონდი, დასაქმების კერძო სააგენტოები. 

ამ პროექტის ფარგლებში უკვე პრაქტიკული ნაბიჯები იდგმება. კერძოდ, პოლონელი დამსაქმებლის მიერ მოწოდებული კონკრეტული წინადადების საფუძველზე შეირჩა პირველი 10 მიგრანტი მუშაკი, რომელიც უკვე აგვისტოში გაემგზავრება პოლონეთში, ვროცლავში, ადგილობრივ საწარმოში შემდუღებლის ფუნქციით დასასაქმებლად.

შერჩეული პირების შედუღების უნარები დამსაქმებლის თანდასწრებით გადამოწმდა პროფესიული კოლეჯის „სპექტრის“ ბაზაზე, ხოლო ნამუშევრის ოფიციალური შემოწმება კი შემდუღებელთა ასოციაციამ განახორცილა.

დარეგისტრირებულმა და შერჩეულმა პირებმა აღნიშნეს, თუ რამდენად მნიშვნელოვანია, რომ უცხოეთში სამუშაოდ  წასვლამდე გქონდეს სრული ინფორმაცია დამსაქმებელზე, შრომის პირობებსა და გარემოზე, ანაზღაურებაზე და პროფესიული უნარების შემდგომი განვითარების პერსექპტივაზე, უკეთესი შემოსავლების მისაღებად. 

„ჩემთვის ასევე მნიშვნელოვანია ვიცოდე, რომ უცხო ქვეყანაში მუშობის შემდეგ მაქვს შესაძლებლობა დავბრუნდე სამშობლოში და თუ დამჭირდება, დროებით ისევ გავემზგავრო იმავე ან სხვა ქვეყანაში სამუშაოდ, ოჯახის შემოსავლის გაზდრის მიზნით“, აღინიშნა პოლონეთში დასასაქმებლად შერჩეული შრომითი მიგრანტების მიერ.
